
Varðar: Umsögn Bandalags íslenskra græðara við tillögu til bingsályktunar um 
aðgerðaáætlun til að efla fjarheilbrigðisbiónustu. 27. mál.

Bandalag íslenskra græðara fagnar umræðu um eflingu heilbrigðisþjónustu á Islandi 
og mikilvægi þess að viðeigandi heilbigðisþjónusta sé til staðar fyrir alla landsmenn.

Að þessu tilefni bendir Bandalag íslenskra græðara á nýlega skýrslu World Health 
Organization(WHO)/'WHO traditional medicine strategy 2014-2023". Markmið 
skýrslunnar er að leiðbeina þjóðum við stefnumörkun heilbrigðismála, efla menntun, 
rannsóknir, þróun eigin stefnu og leiðbeiningar um öryggi og áhrif meðferða. Að auki 
er kveðið á um virka samvinnu heilbirgðiskerfis og þeirra er sinna heilsutengdri 
þjónustu græðara (Traditional medicine strategy 2014-2023, bls.12, samantekt).

I skýrslunni er nefnt að með aukinni samþættingu heilbrigðisþjónustu og 
heilsutengdrar þjónustu, skapist þéttara net um skjólstæðingin sem styður hann og 
eflir, ásamt sparnaði og hagræðingu fyrir heilbrigðiskerfið sem einnig er lýst í 
áðurnefndri skýrslu WHO.

Með aukinni tækni og fjarskiptum opnast möguleiki á að sinna betur 
heilbrigðisþjónustu í hinum dreifðu byggðum landsins og er fjarheilbrigðisþjónusta 
því ein af mörgum leiðum til að sinna betur þeim íbúum sem búa víða um land.
Við mótun aðgerðaráætlunarinnar er, að mati Bandalags íslenskra græðara, 
nauðsynlegt að að huga að hinum mikilvæga þætti sem felst í persónulegu samtali 
skjólstæðings er leitar þjónustu heilbrigðisstarfsfólks og að þessi hluti þjónustunnar 
verði áfram við lýði, þótt í breyttri mynd sé.

Að auki má nefna mikilvægi öflugra forvarna og fræðslu í heilbrigðisþjónustu, eflingu 
einstaklinga til ábyrgðar á eigin heilsu og það hlutverk sem fjarheilbrigðisþjónusta 
gæti sinnt hvað þessi mál varðar.

Skýrsla WHO, Traditional medicine strategy 2014-2023.
http://www.who.int/medicines/publications/traditional/trm strategy14 23/en/

